
Annotatsiya 

Maqolada sanoat korxonalarida ishlab chiqarish samaradorligini oshirish 

masalasi har tomonlama tahlil qilinib, ilgʻor texnologiyalar va innovatsion 

yondashuvlarning ahamiyati oʻrganilgan. Raqamli transformatsiya, sunʼiy intellekt, 

avtomatlashtirish, innovatsion materiallar va marketing strategiyalari sanoat 

rivojlanishiga taʼsiri tahlil qilingan. Tadqiqotda IoT, AI, bulutli texnologiyalar, HEAs 

va LPBF innovatsion materiallari kabi ilgʻor texnologiyalarni joriy qilish sanoat 

samaradorligini oshirishda muhim omil ekanligi koʻrsatilgan. Moddiy resurslar, 

nomoddiy aktivlar, mehnat resurslari va tadbirkorlik qobiliyati asosida sanoat 

korxonalari samaradorligi baholangan. Natijalar sanoat tarmoqlarining 

raqobatbardoshligini va iqtisodiy samaradorligini oshirish hamda innovatsiyalarni 

joriy qilish uchun raqamli texnologiyalardan foydalanish borasida ilmiy taklif va 

amaliy tavsiyalar ishlab chiqilgan.  

Kalit soʻzlar: sanoat samaradorligi, raqamli transformatsiya, sunʼiy intellekt, 

avtomatlashtirish, innovatsion materiallar, marketing strategiyalari, IoT, HEAs, LPBF. 

Аннотация 

В данной статье всесторонне исследуется вопрос повышения 

эффективности промышленных предприятий, а также значимость передовых 

технологий и инновационных подходов в этом процессе. Проведен анализ 

влияния цифровой трансформации, искусственного интеллекта, автоматизации, 

инновационных материалов и маркетинговых стратегий на развитие 

промышленного сектора. В исследовании показано, что внедрение IoT, AI, 

облачных технологий, инновационных материалов HEAs и LPBF играет важную 

роль в повышении эффективности промышленного производства. Оценка 

эффективности промышленных предприятий проведена на основе материальных 

ресурсов, нематериальных активов, трудовых ресурсов и предпринимательского 

потенциала. Результаты исследования демонстрируют, что для повышения 

конкурентоспособности и экономической эффективности промышленных 

отраслей, а также для внедрения инноваций необходимо активное использование 

цифровых технологий. В статье разработаны научные предложения и 

практические рекомендации по повышению эффективности промышленного 

производства. 

Ключевые слова: эффективность промышленности, цифровая 

трансформация, искусственный интеллект, автоматизация, инновационные 

материалы, маркетинговые стратегии, IoT, HEAs, LPBF. 

Abstract  

This article comprehensively examines the enhancement of industrial enterprise 

efficiency and the significance of advanced technologies and innovative approaches in 

this process. The impact of digital transformation, artificial intelligence, automation, 

innovative materials, and marketing strategies on industrial sector development is 

analyzed. The study highlights that the integration of IoT, AI, cloud technologies, and 

innovative materials such as HEAs and LPBF plays a crucial role in improving 

industrial productivity. The efficiency of industrial enterprises is assessed based on 

material resources, intangible assets, labor resources, and entrepreneurial capabilities. 

The findings indicate that to increase industrial sector competitiveness and economic 

efficiency, as well as to facilitate the adoption of innovations, it is essential to widely 

implement digital technologies. The article presents scientific proposals and practical 

recommendations for improving industrial efficiency. 

Keywords: industrial efficiency, digital transformation, artificial intelligence, 

automation, innovative materials, marketing strategies, IoT, HEAs, LPBF. 

KIRISH 

Raqamli iqtisodiyoti sharoitida sanoat korxonalari samaradorligini oshirish 

strategik ahamiyat kasb etadi. Sanoat tarmoqlarining rivojlanishi iqtisodiy oʻsishni 

tezlashtiradi, chunki u ishlab chiqarish hajmini kengaytirish va diversifikatsiya qilish 

imkonini beradi. Rivojlangan sanoat tarmoqlari mahsulot eksportini koʻpaytirishga, 

tashqi savdo balansini yaxshilashga va xalqaro bozorda raqobatbardosh mahsulotlar 

yaratishga imkon beradi. Sanoat tarmoqlarini diversifikatsiya qilish esa iqtisodiyotdagi 

bir tomonlama qaramlikni kamaytiradi va makroiqtisodiy barqarorlikni taʼminlaydi. 

Sanoat korxonalarning ishlab chiqarish samaradorligini oshirishda raqamli 

transformatsiya, sunʼiy intellekt va avtomatlashtirish, innovatsion materiallar va 

texnologiyalar, shuningdek, bozor strategiyalarining optimallashtirilishi muhim 

ahamiyat kasb etmoqda. Sanoat korxonalarida bulutli texnologiyalar, Internet of 

Things (IoT), avtomatlashtirilgan boshqaruv tizimlari va sunʼiy intellektdan 

foydalangan holda ishlab chiqarish jarayonlarini optimallashtirish orqali yuqori 

iqtisodiy samaradorlik taʼminlanmoqda [2]. 

Raqamli transformatsiya sanoat samaradorligini oshirishning asosiy 

yoʻnalishlaridan biri boʻlib, bu orqali ishlab chiqarish jarayonlarini avtomatlashtirish, 

real vaqt rejimidagi monitoringni yoʻlga qoʻyish va resurslardan samarali foydalanish 

imkoniyati yaratiladi [2]. Ayniqsa, BIM (Building Information Modeling) 

texnologiyasi va bulutli platformalar qurilish sanoati kabi yirik sanoat tarmoqlarida 

muvaffaqiyatli qoʻllanilmoqda va ishlab chiqarish samaradorligini sezilarli oshirishga 

xizmat qiladi [2]. 

Shuningdek, sunʼiy intellekt ham sanoat korxonalarida ishlab chiqarish 

jarayonlarini optimallashtirishning muhim omillaridan biri hisoblanadi. AI asosida 

avtomatlashtirilgan ishlab chiqarish jarayonlari va maʼlumotlar tahlili tizimlari ishlab 

chiqarish sifatini oshirish, xarajatlarni kamaytirish va raqobatbardoshlikni 

mustahkamlash imkonini beradi [3]. AI yordamida diagnostika va monitoring 



№2-SON FEVRAL, 2025-YIL  

  

WWW.MARKETINGJOURNAL.UZ  519 

 

   ILMIY, AMALIY VA OMMABOP JURNAL 

 

tizimlarini ishlab chiqarishga joriy etish orqali sanoat korxonalari oldindan 

muammolarni aniqlash va hal qilish imkoniyatiga ega boʻladi [3]. 

Bundan tashqari, sanoat ishlab chiqarishida yangi materiallardan foydalanish 

ham samaradorlikni oshirishda muhim oʻrin tutadi. Yuqori entropiyali qotishmalar 

(HEAs) va lazer chang yotqizish (LPBF) texnologiyasi sanoat korxonalarining 

mahsulot sifatini yaxshilashga va ishlab chiqarish jarayonlarini tezlashtirishga yordam 

beradi [4]. Ushbu texnologiyalar resurslardan samarali foydalanish, chiqindilarni 

kamaytirish va energiya tejovchi texnologiyalarni keng joriy etish imkoniyatini beradi. 

Sanoat korxonalari samaradorligini oshirish uchun ishlab chiqarish jarayonlarini 

takomillashtirish bilan birga bozor talablarini tahlil qilish va innovatsion marketing 

strategiyalarini qoʻllash muhim.. Bozor sementatsiyasini aniq belgilash, sunʼiy 

intellekt asosida marketing strategiyalarini ishlab chiqish va raqamli marketing 

vositalaridan foydalanish sanoat korxonalarining bozorda ustunlikka ega boʻlishiga 

yordam beradi [5]. 

Ushbu maqolada sanoat korxonalarida samaradorlikni oshirishga taʼsir etuvchi 

omillar har tomonlama tahlil qilinib, raqamli transformatsiya, sunʼiy intellekt, 

innovatsion materiallar va marketing strategiyalarining samaradorlikka taʼsiri 

oʻrganiladi. Mazkur yondashuvlar sanoat tarmoqlarining rivojlanishini tezlashtirishga 

va ularni zamonaviy talablar asosida raqobatbardosh qilishga yordam beradi. 

ADABIYOTLAR SHARHI 

Raqamli iqtisodiyot rivojlangunga qadar  sanoat korxonalarida samaradorlikni 

oshirish boʻyicha turli nazariy va amaliy yondashuvlar ishlab chiqilgan. Koʻplab 

mahalliy va xalqaro olimlar sanoatning rivojlanishi uchun muhim boʻlgan iqtisodiy, 

texnologik va boshqaruv omillarini tahlil qilganlar. Sanoat korxonalarining iqtisodiy 

salohiyatini baholash va samaradorlikni oshirish boʻyicha innovatsion texnologiyalarni 

joriy qilish, avtomatlashtirish va marketing strategiyalarini takomillashtirish eng 

dolzarb yoʻnalishlar hisoblanadi. 

Mahalliy olimlar, jumladan, M.Q. Pardayev, B.A. Hasanov, J.I. Isroilov va A.N. 

Xoliqulov korxona iqtisodiy salohiyatini moddiy resurslar, mehnat resurslari va 

nomoddiy aktivlar orqali baholash mumkinligini taʼkidlaydilar[1]. Shu bilan birga, 

Raximov va Eshonqulov tadqiqotlarida ushbu yondashuv asosida sanoat 

korxonalarining iqtisodiy samaradorligini oshirishga qaratilgan baholash usullari 

koʻrsatib oʻtilgan. Ushbu yondashuv sanoat korxonalari faoliyatining asosiy jihatlarini 

oʻz ichiga olsa-da, bugungi kunda raqamli iqtisodiyot va sunʼiy intellekt 

texnologiyalarining korxona samaradorligiga taʼsiri yanada dolzarb boʻlib 

bormoqda[6]. 

Soʻnggi tadqiqotlar shuni koʻrsatmoqdaki, raqamli transformatsiya sanoat 

korxonalarining samaradorligini sezilarli oshiradi. Xususan, Snyman tomonidan olib 

borilgan tadqiqotlarda qurilish sanoatida raqamli boshqaruv tizimlarining 

samaradorlikka taʼsiri oʻrganilgan. Tadqiqot natijalariga koʻra, sanoat korxonalarida 

Building Information Modeling (BIM), IoT va bulutli texnologiyalarni joriy etish 

orqali ishlab chiqarish jarayonlari tezlashib, xarajatlar kamayishi aniqlangan [2]. 

Ushbu yondashuvni sanoat korxonalariga tatbiq etish orqali mahsulot sifatini oshirish, 

ishlab chiqarish jarayonlarini avtomatlashtirish va real vaqt rejimida monitoring qilish 

imkoniyatlari yaratiladi. 

Shuningdek, sanoat samaradorligini oshirishda sunʼiy intellekt (AI) va 

avtomatlashtirish tizimlarining oʻrni ortib bormoqda. Wullur tomonidan olib borilgan 

tadqiqotlarda tibbiyot sanoatida AI asosida avtomatlashtirish va diagnostika 

tizimlarining samaradorligi oʻrganilgan. Ushbu tadqiqot natijalari shuni 

koʻrsatmoqdaki, AI texnologiyalarini sanoat korxonalarida ham keng joriy qilish 

mumkin, chunki u: 

• Ishlab chiqarish jarayonlarini avtomatlashtirish orqali samaradorlikni oshiradi 

• Uskunalar monitoringini optimallashtirib, texnik xizmat koʻrsatish 

xarajatlarini kamaytiradi 

• Xodimlar va ishlab chiqarish operatsiyalarining muvofiqligini oshirishga 

yordam beradi [3]. 

Bundan tashqari, materialshunoslik va innovatsion materiallar sohasidagi 

soʻnggi tadqiqotlar sanoat korxonalarining samaradorligini oshirishga qaratilgan. Li va 

boshqalar tomonidan olib borilgan tadqiqotlar yuqori entropiyali qotishmalar (HEAs) 

va lazer chang yotqizish (LPBF) texnologiyasining ishlab chiqarish jarayonlariga 

taʼsirini oʻrgangan. Ushbu tadqiqot shuni koʻrsatdiki, HEAs qotishmalari yordamida 

sanoat korxonalari mahsulot sifatini oshirish bilan birga ishlab chiqarish 

jarayonlarining ekologik samaradorligini ham taʼminlashi mumkin [4]. 

Sanoat korxonalarida samaradorlikni oshirishda innovatsion marketing 

strategiyalari ham muhim ahamiyat kasb etadi. Safarov va Kodirova tomonidan olib 

borilgan tadqiqotlar shuni koʻrsatadiki, bozor talablarini chuqur tahlil qilish va 

marketing strategiyalarini innovatsion texnologiyalar bilan uygʻunlashtirish sanoat 

korxonalarining bozor ulushini oshirishga yordam beradi. Tadqiqot natijalari boʻyicha 

quyidagi omillar samaradorlikni oshirishda muhim ekani aniqlangan: 

• Raqamli marketing strategiyalarini ishlab chiqish 

• Bozor talablarini AI tahlil vositalari orqali bashorat qilish 

• Mijozlarga yoʻnaltirilgan mahsulot va xizmatlarni taklif qilish [5]. 

Yuqorida taʼkidlangan ilmiy yondashuvlar sanoat korxonalarida ishlab chiqarish 

samaradorligini oshirish boʻyicha eng ilgʻor tajribalarni oʻz ichiga oladi. Ushbu 

maqolada sanoat samaradorligiga taʼsir etuvchi omillar har tomonlama tahlil qilinib, 

raqamli transformatsiya, sunʼiy intellekt, innovatsion materiallar va marketing 

strategiyalarining samaradorlikka taʼsiri chuqur oʻrganiladi. 

METODOLOGIYA 

Sanoat korxonalarining samaradorligini oshirishga taʼsir qiluvchi omillarni 

aniqlash va baholash uchun turli metodologik yondashuvlar qoʻllaniladi. Bu 

yondashuvlar sanoat ishlab chiqarish jarayonlarini tahlil qilish, innovatsion 

texnologiyalarni joriy etish va samaradorlikni oshirish uchun optimal strategiyalarni 

ishlab chiqishga yoʻnaltirilgan. 

Sanoat korxonalarining hududiy rivojlanishi jarayonida bir qator muammolar 

yuzaga kelishi mumkin. Ushbu muammolar raqamli transformatsiya, innovatsion 

materiallardan foydalanish, sunʼiy intellekt texnologiyalarini qoʻllash va marketing 

strategiyalarining optimallashtirilishi orqali hal etilishi mumkin. Snyman  tomonidan 

olib borilgan tadqiqotlar shuni koʻrsatadiki, bulutli texnologiyalar va IoT (Internet of 

Things) sanoat korxonalarida real vaqt rejimidagi monitoring va samaradorlikni 

oshirish uchun eng muhim yondashuvlardan biri hisoblanadi [2]. 

Raqamli iqtisodiyotning rivojlanishi sanoat tarmoqlarida Big Data va AI (Sunʼiy 

Intellekt) texnologiyalaridan foydalanishni talab qiladi. Wullur tomonidan olib 

borilgan tadqiqotlar tibbiyot sanoatida AI asosida avtomatlashtirish va diagnostika 

tizimlarining samaradorligini oʻrgangan boʻlsa, ushbu yondashuv sanoat ishlab 

chiqarishida ham muhim oʻrin tutishi mumkin. Tadqiqot natijalariga koʻra, AI tahlil 

qilish vositalaridan foydalanish korxona ishlab chiqarish jarayonlarini 

optimallashtirish va xarajatlarni kamaytirishga yordam beradi [3]. 

TAHLIL VA NATIJALAR 

Raqamli texnologiyalar ishlab chiqarishning barcha bosqichlarida qoʻllanilishi 

bilan, IoT texnologiyalari yordamida sanoat obyektlari va tizimlari bir-biriga 

bogʻlanib, maʼlumotlar yigʻiladi va real vaqtda monitoring amalga oshiriladi. Bu esa 

ishlab chiqarish jarayonini yanada samarali boshqarishga imkon beradi [2]. 

Sanoat korxonalarining samaradorligini baholash uchun toʻrtta asosiy omil 

boʻyicha tahlil oʻtkazish zarur: 

1. Moddiy resurslar – Asosiy vositalar, yangi texnika va texnologiyalar, 

foydalanish mumkin boʻlgan vositalar. 

2. Nomoddiy aktivlar – Patentlar, litsenziyalar, dasturiy taʼminotlar, intellektual 

mulk. 

3. Mehnat resurslari – Xodimlar soni, malakali ishchi kuchi, xorijiy tajribaga ega 

mutaxassislar. 

4. Tadbirkorlik qobiliyati – Innovatsion gʻoyalar, boshqaruv tizimining 

soddaligi va murakkabligi, foyda koʻrsatkichlari. 

YuYuqori entropiyali qotishmalar (HEAs) va innovatsion materiallar ishlab 

chiqarishda qanday rol oʻynaydi? 

Sanoat korxonalari uchun samaradorlikning muhim tarkibiy qismlaridan biri 

ishlatilayotgan materiallarning sifati va ishlab chiqarish jarayonlarining zamonaviy 

texnologiyalar bilan uygʻunlashuvi hisoblanadi. Li va boshqalar tomonidan olib 

borilgan tadqiqotlar shuni koʻrsatadiki, yuqori entropiyali qotishmalar (HEAs) lazer 

chang yotqizish (LPBF) texnologiyasi bilan ishlov berilganda, mahsulotning 

mustahkamligi va elastikligi sezilarli darajada oshadi [4]. Bu esa ishlab chiqarish 

korxonalarida materiallar sifatini oshirish va ekologik barqarorlikni taʼminlash uchun 

muhim ahamiyat kasb etadi. 

Innovatsion marketing strategiyalarining sanoat samaradorligiga taʼsiri qanday? 

Bozor iqtisodiyoti sharoitida sanoat korxonalari faqat ishlab chiqarish 

jarayonlarini emas, balki marketing strategiyalarini ham optimallashtirishlari lozim. 

Safarov va Kodirova tomonidan olib borilgan tadqiqotlar shuni koʻrsatadiki, sanoat 

korxonalari marketing strategiyalarida sunʼiy intellekt va bozor tahlilini qoʻllash orqali 

oʻz bozor ulushini kengaytirishlari mumkin [5]. Innovatsion marketing strategiyalariga 

quyidagilar kiradi: 

• Raqamli marketing vositalaridan foydalanish – Online platformalar orqali 

sanoat mahsulotlarini targʻib qilish. 

• Bozor talablarini sunʼiy intellekt yordamida tahlil qilish – AI algoritmlari 

orqali mijozlarning ehtiyojlarini oldindan bashorat qilish. 

• Segmentatsiyalangan bozor yondashuvlari – Raqobat ustunligini saqlab qolish 

uchun aniq mijoz guruhlariga yoʻnaltirilgan marketing. 

Sanoat korxonalarida samaradorlikni oshirish uchun ilgʻor texnologiyalarni joriy 

qilish va iqtisodiy tahlil oʻtkazish zarur. Ushbu metodologik yondashuvlar sanoat 

tarmoqlarining raqobatbardoshligini oshirish, ishlab chiqarish samaradorligini 

maksimal darajaga yetkazish va innovatsion texnologiyalarning joriy etilishini 

taʼminlash imkonini beradi. 

Raqamli iqtisodiyot sharoitida sanoat korxonalarining samaradorligi raqamli 

texnologiyalar, innovatsion materiallar, sunʼiy intellekt va marketing strategiyalarining 

qoʻllanilish darajasiga bogʻliq. Bugungi kunda sanoat tarmoqlarining iqtisodiy 

samaradorligini oshirish uchun zamonaviy ishlab chiqarish tizimlarini joriy etish, 

avtomatlashtirish va raqamli transformatsiyani amalga oshirish muhim ahamiyat kasb 

etadi [2]. 

Sanoat korxonalarida raqamli transformatsiya samaradorlikni oshirishning eng 

muhim omillaridan biri hisoblanadi. Snyman tomonidan olib borilgan tadqiqotlar shuni 

koʻrsatadiki, qurilish sanoatida raqamli boshqaruv tizimlari samaradorlikni oshirishga 

yordam beradi. Raximov va Lukmanov tomonidan ishlab chiqilgan ekonometrik model 

sanoat korxonalarining samaradorligini oshirishga yoʻnaltirilgan. Ushbu model sanoat 

tarmoqlarida innovatsion texnologiyalarni joriy etish, resurslardan samarali 

foydalanish va iqtisodiy samaradorlik omillarini kompleks baholash imkonini beradi. 

Tadqiqotda iqtisodiy samaradorlikka taʼsir etuvchi asosiy omillar — moddiy resurslar, 

mehnat resurslari, nomoddiy aktivlar va innovatsion texnologiyalar tahlil qilingan. 

Model yordamida sanoat korxonalarining raqobatbardoshligini oshirish uchun 

iqtisodiy samaradorlik koʻrsatkichlari tizimli ravishda monitoring qilinishi va 

optimallashtirilishi zarurligi asoslangan. Natijalarga koʻra, innovatsion 

texnologiyalarni samarali joriy qilish va ishlab chiqarish jarayonlarini 

avtomatlashtirish korxonalar ishlab chiqarish quvvatining oshishiga, tannarxning 

pasayishiga va iqtisodiy foydaning oshishiga xizmat qiladi[7]. Ushbu modelni sanoat 

korxonalariga tatbiq qilish orqali quyidagi natijalarga erishish mumkin: 

• Ishlab chiqarish jarayonlarini avtomatlashtirish – Qurilish sanoatida 

muvaffaqiyatli ishlatilayotgan Building Information Modeling (BIM) sanoat ishlab 

chiqarishda ham mahsulot sifatini oshirish va xarajatlarni kamaytirishga yordam beradi 

[2]. 

• Bulutli texnologiyalar va IoT orqali real vaqt rejimida monitoring – IoT 

tizimlari yordamida sanoat obyektlari va tizimlari bir-biriga bogʻlanib, maʼlumotlar 

yigʻiladi va real vaqtda monitoring amalga oshiriladi [2]. 

• Resurslarni tejash va ishlab chiqarish samaradorligini oshirish – Bulutli 

texnologiyalar va AI asosida ishlab chiqarish jarayonlarini optimallashtirish va tezkor 

qaror qabul qilish imkoniyati paydo boʻladi. 

AI asosidagi tizimlar sanoat korxonalarining samaradorligini oshirishda katta rol 

oʻynaydi. Wullur tomonidan olib borilgan tadqiqotlar shuni koʻrsatdiki, tibbiyot 

sohasida sunʼiy intellektdan foydalanish diagnostika jarayonlarini tezlashtirib, 

xatolarni kamaytiradi[3]. Shu kabi tizimlarni sanoat ishlab chiqarishiga qoʻllash orqali 

quyidagi natijalarga erishish mumkin: 

• AI asosida ishlab chiqarish liniyasini avtomatlashtirish – Ishlab chiqarish 

jarayonlarida inson omilini kamaytirish va mahsulot sifatini oshirish. 

• Maʼlumotlar tahlili yordamida ishlab chiqarish optimallashtirish – AI 

yordamida sanoat jarayonlarining rentabelligini oshirish. 

• Uskunalar monitoringi va prediktiv texnik xizmat koʻrsatish – Sunʼiy intellekt 

asosida mashinalarning ish faoliyatini tahlil qilish va nosozliklarni oldindan bashorat 

qilish [3]. 

Sunʼiy intellekt tizimlarini joriy qilish orqali sanoat korxonalari ishlab chiqarish 

hajmini oshirish, tannarxni pasaytirish va resurslardan samarali foydalanish 

imkoniyatiga ega boʻladi. 

Ishlab chiqarishda yuqori sifatli innovatsion materiallardan foydalanish sanoat 

korxonalarining samaradorligini oshirishda muhim ahamiyat kasb etadi. Sanoat ishlab 

chiqarish samaradorligini oshirishda ilgʻor materiallar va ishlab chiqarish 

texnologiyalarining ahamiyati katta. Yuqori entropiyali qotishmalar (HEAs) anʼanaviy 

metall qotishmalariga nisbatan bardoshliroq va yengilroq boʻlib, korxonalarning ishlab 

chiqarish samaradorligini oshirishga xizmat qiladi. Lazer chang yotqizish (LPBF) 

texnologiyasi esa ishlab chiqarish jarayonlarini optimallashtirib, chiqindini 

kamaytirish, resurslarni tejash va ishlab chiqarish tannarxini pasaytirishga yordam 

beradi. Ushbu ilgʻor texnologiyalar raqamli transformatsiya bilan uygʻunlashgan holda 

sanoat korxonalarining iqtisodiy samaradorligini oshirishda muhim ahamiyat kasb 

etadi. 

Li va boshqalar tomonidan olib borilgan tadqiqotlar shuni koʻrsatadiki, yuqori 

entropiyali qotishmalar (HEAs) va lazer chang yotqizish (LPBF) texnologiyalari 

sanoat ishlab chiqarishining kelajagi hisoblanadi [4]. Ushbu texnologiyalar quyidagi 

natijalarga olib keladi: 

• Mustahkam va bardoshli materiallar ishlab chiqarish – HEAs qotishmalari 

yuqori harorat va bosim sharoitida ham chidamliligini saqlaydi [4]. 

• Ekologik toza ishlab chiqarish – HEAs materiallari kam chiqindi ajratadi, bu 

esa sanoat ishlab chiqarishining ekologik barqarorligini oshiradi. 

• Resurs tejovchi ishlab chiqarish jarayonlari – LPBF texnologiyasi orqali 

materiallardan optimal foydalanish va chiqindilarni kamaytirish mumkin [4]. 

Bu innovatsiyalar sanoat ishlab chiqarishining energiya samaradorligini 

oshirishga va uzoq muddatli iqtisodiy foyda keltirishga yordam beradi. 

Sanoat korxonalarida samaradorlikni oshirish faqat ishlab chiqarish 

jarayonlarini takomillashtirish bilan cheklanib qolmay, balki innovatsion marketing 

strategiyalarini ham innovatsion texnologiyalar bilan uygʻunlashtirish talab etiladi. 

Safarov va Kodirova tomonidan olib borilgan tadqiqotlar shuni koʻrsatadiki, bozor 

talablarini oldindan bashorat qilish va sunʼiy intellekt asosida marketing 

strategiyalarini ishlab chiqish sanoat korxonalarining bozordagi oʻrnini 

mustahkamlashga yordam beradi[5]. Quyidagi natijalarga erishish mumkin: 

• Bozor talablarini AI orqali tahlil qilish – AI algoritmlari yordamida mijoz 

ehtiyojlarini oldindan bashorat qilish va shunga mos mahsulot ishlab chiqarish. 

• Innovatsion marketing strategiyalarini qoʻllash – Sunʼiy intellekt asosida 

mijozlarga yoʻnaltirilgan marketing kampaniyalarini ishlab chiqish [5]. 

• Raqamli marketing va tahliliy yondashuvlar – Bozor sementatsiyasini chuqur 

tahlil qilish orqali sanoat korxonalarining marketing strategiyalarini optimallashtirish. 

1-jadval 

Korxona iqtisodiy salohiyatini statistik koʻrsatkichlar tizimi1 

Sanoat korxonalarining bozor talablari asosida moslashuvchan strategiyalarni 

ishlab chiqishi ularning raqobatbardoshligini oshiradi va xalqaro bozor uchun 

jozibadorligini kuchaytiradi. 

Korxona oʻzida mavjud barcha kuch qudratidan foydalangan holda maksimal 

foyda olishga erishishi mumkin. Shularni inobatga olib, korxona iqtisodiy salohiyatiga 

quyidagi keltirilgan koʻrsatkichlarni tahlil qilish orqali toʻliqligicha baho berish 

mumkin (1-jadval). 

XULOSA VA TAKLIFLAR 

Zamonaviy sanoat korxonalari raqamli texnologiyalar, avtomatlashtirish va 

sunʼiy intellekt yordamida samaradorlikni oshirmoqda. Buning muvaffaqiyatli amalga 

oshirilishi malakali mutaxassislarning tayyorligi va ularning doimiy rivojlanishi bilan 

bogʻliq. Texnologiyalarni toʻgʻri qoʻllay oladigan kadrlar ishlab chiqarishni samarali 

boshqarish, mahsulot sifatini oshirish va innovatsiyalarni joriy etishda muhim rol 

oʻynaydi. 

Sanoatning barqaror rivoji uchun hududiy sanoat infratuzilmasini 

takomillashtirish, xalqaro standartlarga moslashish va innovatsion texnologiyalarni 

joriy etish ustuvor yoʻnalish boʻlishi kerak. Ushbu maqsadga erishish uchun quyidagi 

strategiyalar taklif etiladi: 

• Raqamli transformatsiyani jadallashtirish – IoT, AI va bulutli texnologiyalar 

orqali ishlab chiqarishni avtomatlashtirish va samaradorlikni oshirish. 

• Sunʼiy intellektdan foydalanish – AI yordamida ishlab chiqarish jarayonlarini 

monitoring qilish, texnik xizmatni optimallashtirish va resurslardan unumli 

foydalanish. 

• Innovatsion materiallarni joriy etish – HEAs va LPBF texnologiyalari bilan 

mahsulot sifatini oshirish va ekologik barqarorlikni taʼminlash. 

• Malakali kadrlar tayyorlash – Zamonaviy texnologiyalarni joriy etish uchun 

yuqori malakali ishchi kuchini shakllantirish. 

• Innovatsion marketing strategiyalarini rivojlantirish – AI yordamida bozor 

talablarini tahlil qilish va xalqaro bozorlarga chiqishni optimallashtirish. 

Ushbu strategiyalar sanoat korxonalarining samaradorligini oshirish, xalqaro 

bozorda raqobatbardosh boʻlish va texnologik rivojlanishni jadallashtirish uchun 

muhim hisoblanadi. Sanoatni rivojlantirish uchun innovatsiyalar bilan birga, kadrlar 

tayyorlash va zamonaviy boshqaruv usullarini qoʻllash ustuvor yoʻnalish boʻlishi 

lozim. 

Raqamli texnologiyalar va innovatsion yondashuvlarni qoʻllash sanoat 

korxonalariga nafaqat samaradorlikni oshirish, balki xalqaro bozorda mustahkam oʻrin 

egallash imkonini beradi. 

